
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-Ի N 1179-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	 հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ առողջապահության նախարարություն
19.02.2020թ.

N ԱԹ/03.1/3010-2020 գրություն
	Ի կատարումն վարչապետի 14.02.2020թ. N 02/11.4/5538-2020 գրությամբ տրված հանձնարարականի` հայտնում եմ, որ ՀՀ աշխատանքի և սոցիալական հարցերի նախարարության կողմից ներկայացված «Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ նախարարությունը դիտողություն և առաջարկություն չունի:
	Ընդունված է ի գիտություն
	

	2.
	ՀՀ արդարադատության նախարարություն

(ստացել ենք աշխատանքային կարգով)
	Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ 1-ին կետում՝ «2015 թվականի» բառերից առաջ անհրաժեշտ է լրացնել «Հայաստանի Հանրապետության կառավարության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի դրույթները:
	Առաջարկությունն ընդունվել է
	Նախագծի 1-ին կետը խմբագրվել է

	
	
	Նախագծի 1-ին կետի 2-րդ ենթակետում՝ «ենթակետում» բառն անհրաժեշտ է փոխարինել «կետում» բառով:
	Առաջարկությունն ընդունվել է
	Նախագծի 1-ին կետի 2-րդ ենթակետում՝ «ենթակետում» բառը փոխարինվել  է «կետում» բառով

	
	
	Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունված է ի գիտություն
	Նախագիծը համաձայնեցվել է Ֆինանսների և Առողջապահության նախարարությունների հետ

	3.
	ՀՀ ֆինանսների նախարարություն (ստացել ենք աշխատանքային կարգով)
	Նախագծի 3-րդ կետի համաձայն՝ Եթե 2020 թվականի հունվարի 1-ից մինչև սույն որոշումն ուժի մեջ մտնելու օրն ընկած ժամանակահատվածում չաշխատող անձի մայրության նպաստ նշանակելու դիմումը մերժվել է ծննդօգնության պետական հավաստագիրը չներկայացվելու հիմքով, ապա սույն որոշումն ուժի մեջ մտնելու ամսվան հաջորդող վեց ամսվա ընթացքում նոր դիմում ներկայացվելու դեպքում դիմելու օր է համարվում նախորդ դիմումը ներկայացվելու օրը: Այս կապակցությամբ առաջարկում ենք, Նախագծում ներառել դրույթ, որով կսահմանվի, որ համապատասխան լիազոր մարմինը՝ 2020 թվականի հունվարի 1-ից հետո մինչև Նախագծի ուժի մեջ մտնելու օրը մայրության նպաստ նշանակելու համար դիմած և ծննդօգնության պետական հավաստագիրը չներկայացնելու հիմքով մերժված չաշխատող անձանց ուղարկելու է համապատասխան ծանուցում՝ առանց ծննդօգնության պետական հավաստագրի մայրության նպաստ նշանակելու վերաբերյալ:
	Առաջարկությունն ընդունվել է
	Նախագծի անցումային դրույթը խմբագրվել է և լրացվել են 3-րդ և 4-րդ կետերով


